
XITATIMENDE XA NHLANGANELO XA VUHANGALASAMAHUNGU 

VUTAMERI BYA TIMALI TA TIKO NA VUKORHOKERI BYA XIBALO BYA AFRIKA-
DZONGA  

EKA HUMESO WA EDIXINI YA VU 17 YA LEMBE YA TIHLAYOHLAYO TA XIBALO 

 

PRETORIA, RAVUMBIRHI 10 N'WENDZAMHALA 2024 

 

Vutameri bya Timali ta Tiko na Vukorhokeri bya Xibalo bya Afrika-Dzonga (SARS) swi 

humesile hi nhlanganelo edixini ya vu 17 ya lembe ya Tihlayohlayo ta Xibalo. Edixini 

ya 2024 yi katsakanya nhlengeleto wa mali ya tiko ya xibalo na vuxokoxoko bya 

ntlheriso wa xibalo eka malembexibalo ma 2020 ku fikela 2024, ku katsa na malembe 

ma swa timali ma 2019/20 ku fikela 2023/24. 

 

SARS i vulawuri byo hlengeleta xibalo bya rixaka laha xileriso xa yona ku nga ku 

ndlandlamuxa ndhavuko wa vulandzelelanawu bya muhakelaxibalo no fambisa 

nxaviselano entlulweni wa mindzilekano.  Eka malembe ma 30 lama nga hundza, 

mihlengeleto ya xibalo yi engetelekile ku sukela eka R113.8 billion hi 1994/95, ku ya 

eka R1 740.9 billion hi 2023/24, eka mpimo wa nkulo wa lembe lowu vuyelelaka wa 

9.9% na mpimoxikarhi wa mpimaxiave wa xibalo-eka-GDP wa 22.2%.  Ku sukela ku 

simekiwile SARS hi 1997/98, nhlangano wu hlengeletile ku tlula R21.1 trillion eka 

nhluvukiso wa swa ikhonomi na vanhu swa tiko. Eka lembe ra swa timali ra 2023/24, 

SARS yi hlengeletile R2.2 trillion eka mali ya tiko ya xibalo ya giroso (R87.0 billion 

kumbe 4.2% ku tlula lembe leri nga hundza); swibalo leswi vuyiseriweke swi durha 

R4133 billion (R32.8 billion kumbe 8.6% ku tlula lembe leri nga hundza); mali ya ya 

tiko ya xibalo leyi nga nete yi vi le ntsengo wa R1.7 trillion (R54.2 billion kumbe 3.2% 

ku tlula lembe leri nga hundza).   

Lembe ra swa timali ra 2023/24 ri vonile nchiko wo tontswa swinene eka mali ya tiko 

ya Xibalo xa Malinghena xa Khamphani (CIT), ngopfungopfu sekithara ya migodi. 

Nchiko lowu a wu ri ngopfu hi mayelana na mixavo ya swixavisiwa ya le hansi, leyi 

hungutaka mivuyelo ya mali ya tiko yo suka eka mixavo ya swixavisiwa leyi 

tlakusiweke ehenhla ka malembe mambirhi lama nga hundza. Ku engetelela, nkulo 

wa misava wo tsana, mifambo ya gezi yo phikelela, na mikavanyeto ya mfambiso wa 

tinhundzu swi tikerile ku engetelela eka sekithara.  Nkulo wa mali ya tiko wa Xibalo xa 

Mixavo (VAT) wu tlhele wu lawuriwa tanihileswi vatirhisi va yeke emahlweni va 

hlangana na swiphiqo swa timali hi mhaka ya mipimo ya ntswalo ya le henhla, leyi 

khukhulaka malinghena ya makaya na tirhiselo ra mali. Xibalo xa Malinghena xa 

Munhu Yena N'wini (PIT), hambiswiriano, xi tshamile xi papamarile, xi seketeriwile hi 

mpfuko eka ntholo na miholo.  

 

SARS yi tinyiketerile ku endla swi nonoha no durha eka vahakelaxibalo lava 

tsandzekaka hi vomu ku fikelela swiboho swa vona. Vulandzelelanawu bya mali ya 

tiko lebyi hlayisekeke ku suka eka migingiriko na matshalatshala lama kongomiseke 

hi SARS ma tshoverile R260.5 billion eka lembe ra swa timali ra 2023/24, laha a ku ri 

R5.0 billion kumbe 25.5% ku tlula lembe leri nga hundza. Hi ti 14 Mhawuri 2024, nkoka 

hinkwawo wa nxaviselano lowu fambisiweke hi SARS eka lembe ra swa timali ra 

2023/24 a ku ri R3.93 trillion, R21.9 billion  kumbe engetelo wa 0.6% ku sukela lembe 

leri nga hundza. 

 

Tinomborokulu eka xiviko xa Tihlayohlayo ta Xibalo ta 2024: 

• Kavanyisa ka 1 ka xitiviso ku kombisa leswaku Mali ya Tiko ya Xibalo Hinkwayo 

leyi hlengeletiweke hi SARS yi engetelekile ku sukela eka R1 355.8 billion hi 

2019/20 ku ya eka R1 740.9 billion hi 2023/24, leyi kulaka eka mpimo wa nkulo 

wa lembe lowu vuyelelaka (CAGR) WA 6.4.0% eka nkarhi lowu. Leswi a swi ri 

henhla ka mpimo wa 6.1% leyi kumiweke eka nkarhi wo sukela eka 2015/16 ku 

fikela 2019/20.  

• Eka Kavanyisa ka 2 ka nkandziyiso,  switiviwa swi hlavutela leswaku hi ti 31 

Nyenyankulu 2023, rhejisitara ra PIT ri kurile hi lembe hi 4.5% ku ya eka 25.9 

million wa vanhu (naswona na hi engetelo wa 4.3% ku ya eka 27.1 million eku 



 

 
Swivutiso:   SARS Media: sarsmedia@sars.gov.za   
  National Treasury Communications Unit: media@treasury.gov.za or call 012 315 5000  

 
Pheji 4 ra 436 

heleni ka Nyenyankulu 2024). Nhlayo ya vanhu leyi languteriweke ku rhumela 

mitlheriso ya Xibalo xa Malinghena i 7.6 million eka lembexibalo ra 2023. PIT, 

tindhawu, tihlayo ta vanhu, na mixopaxopo yin'wana ya mihlahluvo ya 

vahakelaxibalo lava hlahluviweke hi ti 9 Ndzati 2024 eka lembexibalo ra 2023 

swi kombile leswaku: 

o 2 361 099 (35.5%) wa vahakelaxibalo lava hlahluviweke va tsarisiwile 

eGauteng. 

o 855 274 (36.2%) wa vahakelaxibalo lava hleleriweke a va tshama 

eJohannesburg Metro naswona va hakerisiwile xibalo eka nhlayoxikarhi 

ya malinghena leyi hakerisiwake xibalo ya R484 672. 

o 1 775 779 (26.7%) wa vahakelaxibalo lava hlahluviweke a va ri eka 

malembe ma 35 ku ya eka 44 hi vukhale. 

o 3 495 942 (52.6%) wa vahakelaxibalo lava hlahluviweke a ku ri va 

xinuna; 3 148 808 (47.4%) a ku ri vaxisati.   

o Vahakelaxibalo lava hlahluviweke va vikile nhlayoxikarhi ya malinghena 

leyi hakerisiwaka xibalo ya R2.3 trillion na xikweleti xa xibalo xa R499.9 

billion. Mpimoxikarhi wa mpimo wa xibalo a ku ri 21.3% loko ku 

fananisiwa na 21.5% eka lembexibalo leri nga hundza. 

• Tihlayohlayo ta Xibalo xa Malinghena xa Khamphani (CIT) eka Kavanyisa ka 3 

ti hlavutela leswaku ehenhla ka  1 166 692 wa tikhamphani leti hlahluviweke hi 

ti 31 Mhawuri 2024 eka lembexibalo ra 2022, 20.7% yi tivisile malinghena ya 

kahle leyi hakerisiwaka xibalo, 54.6% yi vi le na malinghena leyi hakerisiwaka 

xibalo leyi ringanaka na ziro naswona 24.7% leyi saleke yi vikile ndzahlekelo 

lowu hlahluviweke. Eka tikhamphani leti hlahluviweke, 549 wa tikhamphani 

letikulu (0.2% ya tikhamphani leti nga na malinghena ya kahle leyi hakerisiwaka 

xibalo) ha yin'we ti vi le na malinghena leyi hakerisiwaka xibalo yo tlula R200 

million naswona ti ve na vutihlamuleri bya 66.5% eka CIT leyi hlahluviweke. 

Nhlangano wa swa timali (financial intermediation), ndzindzakhombo 

(insurance), nxaviso wa tindlu na misava (real estate), na sekithara ya 

vukorhokeri bya mabindzu (business services) swi hoxile xandla hi 266 262 

(22.8%) ya tikhamphani leti hlahluviweke naswona ti hoxile xandla hi 32.8% ya 

CIT leyi hlahluviweke, leswi hoxeke xandla hi la ku kulu exikarhi ka tisekitara 

hinkwato. 

• Kavanyisa ka 4 ku kombisa leswaku hi 2023/24, eka 488 118 ya vaxavisi va 

VAT lava hanyaka, 80.9% a ku ri tikhamphani kumbe tikhoporexini to pfaleka. 

Vaxavisi lava va hoxile xandla hi 93.2% eka tihakelo ta VAT ya Laha Tikweni 

no amukela 92.2% ya VAT leyi vuyiseriweke. Hambileswi vanhu hi voxe (vinyi 

va mabindzu) va nga 11.7% ya vaxavisi va VAT lava hanyaka, va hoxile xandla 

hi 1.7% ya tihakelo ya VAT ya Laha Tikweni no amukela 0.7% ya VAT leyi 

vuyiseriweke. 

• Tanihileswi swi koxometiweke ha kona eka Kavanyisa ka 5, Ntundzo wa VAT 

na Mixakaxibalo ya Khasitomo swi hoxile xandla hi 15.2% na 4.1% eka Mali ya 

Tiko ya Xibalo Hinkwayo, hi ku landzelelana.  Eka nhlayoxikarhi, swihlovo leswi 

swa xibalo swi hoxile xandla hi 19.3% eka Mali ya Tiko ya Xibalo Hinkwayo, 

leyi a yi ri henhla ka nhlayoxikarhi ya 17.7% leyi kumiweke ehenhla ka malembe 

ma swa timali lama nga hundza. Eka lembe ra swa timali ra 2023/24: 

o Ntundzo wa VAT wu hlengeletiwile swinene eka ntundzo wa swa Michini 

na Swielekitironiki (28.9% loko ku fananiwa na 26.4 hi 22/23); 

Swihumelerisiwa swa Tikhemikali (12.2% loko ku fananisiwa na 13.8 hi 

22/23), na Mimovha, Swihahampfhuka na Swikepe (10.6.%). 11.2% hi 

22/23). Ntundzo wa VAT ku suka eka tisekithara tinharhu ta le henhla 

leti hoxaka xandla eka ikhonomi ti endlile ku fikela eka 87.1% (87.7% hi 

22/23) ya ntsengo, ku nga Wholesale and Retail Trade, na 

Accommodation sector (Secondary) eka 39.6% loko ku fanisiwa na 

38.2% hi 22/23), ku landzela ya Manufacturing sector (Secondary) eka 

29.0% loko ku fananisiwa na 30.8% hi 22/23; na financial intermediation, 

Insurance, Real-estate and Business services (Tertiary) (18.6% hi 

22/23). 

o Swihoxaxandla leswikulu eka Mixakaxibalo ya Khasitomo ku vi le 

Mimovha, Swihahampfhuka na Swikepe (26.1% loko ku fananisiwa na 

29.0% hi 22/23); Malapi na Swiambalo (15.9%, ku fana na hi 22/23); 

Michini na swa Swielekitironiki (13.1% loko ku fananisiwa na 12.3% hi 

22/23), ku katsa na Swakudya, Swinwiwa na Fole (13.0% loko ku 

fananisiwa na 13.4% hi 22/23).   

• Xohetelela, Kavanyisa ka 6 ku tirhana na swibalo swin'wana na mihlengeleto, 

swo fana na Xibalo xa Mivuyelo ya Xuma (CGT), Muxakaxibalo wa Hundziso, 

Rhoyalithi ya Swikumiwa swa Mafurha na Swicelwa (MPRR), tihakelo ta 

Nhlangano wa Khasitomo wa le Dzongeni wa Afrika (SACU) na mivuyiselo ya 

Dizele.  

o Tihakelo ta MPRR hi vatsavuri ti khwanyanile hi R9.4 billion (36.9%) ku 

suka eka R25.3 billion hi 2022/23 ku ya eka R16.0 billion hi 2023/24 

hikwalaho ka ku chika lokukulu eka mixavo ya swixavisiwa, 

ngopfungopfu tisimbhi ta ntlawa wa pulatinamu (PGMs na malahla.  

Nkhwanyano lowu a wu nga nyanyangi ku khensiwa mixavo ya nsuku 

na ngwidi leyi antswisiweke, leyi hunguteke hi ku hetiseka nchiko eka 

tihakelo ta MPRR.  

o Mayelana na malulamiselo ma SACU, Afrika-Dzonga ri hoxile xandla hi 

97.5% eka Customs Revenue Pool hi 2023/24, loko ku fananiwa na 

9.7% hi 2022/23. Leswi swi nga va swi vangiwa hi Ntwanano wa SACU, 

laha mixakaxibalo ya khasitomo na ekisayizi yo suka eka mitundzo ku 

nghena exifundzeni yi hlengeletiwaka eka ndhawu yo sungula yo 

nghena.  Eka swiyimo swo hlaya, Afrika-Dzonga i ndhawu yo nghena yo 

sungula eka matiko lama nga swirho lama pfumalaka mfikelelo wa 

lwandle. Mikavelo leyi amukeriweke hi Afrika-Dzonga hi 2023/24 yi vi le 

ntsengo wa R79.7 billion (R34 billion eka lembe leri nga hundza) lowu 

ringanaka na 50% ya R159.5 billion ya revenue pool hinkwayo leyi 

averiweke (44.1% ya R78.1 billion eka lembe leri nga hundza). Xiphemu 

xa Botswana, Eswatini (khale ka Swaziland), Lesotho na Namibia (leswi 

hi nhlanganelo swi vuriwaka BELN) xi ve ntsengo wa R97.8 billion 

(50%). 

Matsalwa ma Tihlayohlayo ta Xibalo ta 2024 ma kumeka eka tiwebusayiti ta SARS na 

Vutameri bya Timali ta Tiko eka www.sars.gov.za na www.treasury.gov.za. 

 

SARS na Vutameri bya Timali ta Tiko swi amukela mavonelo na swiringanyeto ku 

sukela eka mani na mani. U komberiwa ku swi rhumela hi imeyili eka 

taxstatistics@sars.gov.za. 

 

Ku fikelela pheji leri hi tindzimi to hambana, tlilika eka tilinki leti nga laha hansi:  

• IsiZulu 
• Sesotho 

• Afrikaans 
• Sepedi 
• Xitsonga 

 
MAKUMU 

http://www.sars.gov.za/
http://www.treasury.gov.za/
mailto:taxstatistics@sars.gov.za

